
um frumv. til laga um húsaleigu i Reykjavik (stj.frv. og þgskj. 244).

Frá allsherjarnefnd.

Háttv. Ed. hefir haft frumv. þetta til meðferðar. Hefir hún, að ráði alls- 
herjarnefndar þar, samþykt ýmsar breytingar á orðalagi frumv. Eru fáeinar 
þessara breytinga fremur til bóta, flestar gersamlega vættkisverðar og sumar 
fremur til lýta. Og loks hafa nokkur Ijettvæg mállýti fengið að standa óáreitt, eða 
allsberjarnefnd Ed. tekið þau í breytingartillögur sínar. En svo er þetta alt smá- 
vægilegt, að eigi þykir nefndinni svara kostnaði að eltast við það.

Eina efnisbreytingu hefir Ed. samþykt á frv. Er hún þess efnis, að hús- 
eigandi megi segja upp húsnæði, enda þótt uppsögn fari fram eftir 14. mai 1917, 
ef hann fullnægir þessum skilyrðum:

1) að honum sje hússins brýn þörf til eigin íbúðar, og
2) að hann hafi verið orðinn eigandi hússins fyrir 14. maí þ. á.

Fyrra skilyrðið er til þess sett, að eigendur húsa fái eigi sagt upp hús- 
næði, nema þá knýi brýn nauðsyn til, og verður húsaleigunefnd að meta þá 
nauðsyn. Húseigandi, sem býr i annars manns húsi, þarf eigi að hlíta uppsögn 
þess manns, nema slik nauðsyn knýi hann o. s. frv. Pess vegna virðist ákvæðið 
mega vera, þvi að svo getur staðið á, að hússeigandi verði alveg hússviltur, ef 
hann fær eigi flutt sig i hús sitt.

Siðara skilyrðið kemur í veg fyrir það, að hús verði selt í þvi skyni að 
losa þau úr ibúð, og er það þarft.

Nefndinni virðist mega ganga að frumv., þrátt fyrir tjeða breytingu, og 
leyfir hún sjer þvi að ráða hv. deild til að samþykkja það óbreytt. .

Alþingi, 11. ágúst 1917.

